
GHALLIEMA TEOLOGI

Ahna l-isqfijiet u l-ghalliema fl-iskejjel tal-Knisja nahdmu progett bi shab ghax ghandna
missjoni wahda: li nghinu lis-socjeta taghna jkollha wi¢¢ aktar uman. M’hemmx umanita
minghajr mizerikordja. Aktar ma tkompli tinxef il-kompassjoni fil-bniedem, aktar inkomplu
ninzghu mill-umanita u naghmlu ghazliet li jfieru, jekk mhux ukoll jeqirdu, il-hajja umana.
Jekk titnehhielna l-umanita, insiru lpup, ghax kif kien jghid Plautus, “homo homini lupus”.
Effettivament, l-umanita mhux biss hija midruba, imma hija wkoll mifxula ghax ma tafx kif
ser tfejjaq il-griehi 1i ghandha. Meta jirrifletti fuq is-soc¢jeta ta’ zmienu, Albert Camus
josserva li llum l-unika problema filosofika 1li ghandna hija s-suwicidju. Min-naha l-ohra,
Habermas jifthilna ghajnejna ghax jekk jinxfu l-oasi utopici, ikompli jinfirex id-dezert
maghmul minn hwejjeg banali u li jinkwetawna.

Imma kif qal il-Papa Frangisku meta indirizza 1-Kungress Nazzjonali tal-Knisja fl-Italja li sar
f’Firenze f’Novembru li ghadda, “ahna nistghu nitkellmu biss dwar l-umanizmu jekk nitilqu
minn Gest Kristu li fih insibu l-karatteristi¢i tal-wi¢¢ uman awtentiku. Hija I-
kontemplazzjoni tal-wic¢ ta’ Gest, li gam mill-mewt, li terga’ tghaqqad l-umanitd mtertga
taghna, anki dik imkidda bit-tahbit tal-hajja jew immarkata bid-dnub. Hemm bzonn ma
nidrawx il-qawwa tal-wic¢ ta’ Kristu. Huwa wicc il-hniena... Gesu huwa l-umanizmu taghna.
Meta nharsu lejn wi¢cu x’naraw? Naraw il-wic¢¢ ta’ Alla ‘mbattal’, ta’ Alla li ha s-sura ta’
gaddej, umiljat u ubbidjenti sal-mewt. Il-wi¢¢ ta’ Kristu jixbah il-wicc ta’ hafna minn hutna li
huma umiljati, ilsiera u mbattla. Alla ha l-wic¢ taghhom. Dak Alla li fi kliem Sant’ Anselmu
‘ma hemm xejn li nistghu nahsbu li jista’ jghaddih, sar ikbar milli hu billi tbaxxa...’. Ahna
ma nifhmu xejn mill-milja tieghu jekk ma naccettawx li Alla xejjen lilu nnifsu. Ghaldagstant
ma nifhmu xejn mill-umanizmu Kristjan u kliemna jkun kliem sabih, raffinat, imma mhux
kliem tal-fidi”. Ghalhekk il-Papa jghidilna li sewwa naghmlu meta ninkwetaw kif ser
inwiegbu l-mistogsija li jaghmlilna Gest: “Intom min tghidu li jien?” (Mt 16:15), ghax
mistogsija bhal din timbuttana biex inkomplu niskopru l-wic¢ tieghu.

Din il-mistogsija jaghmluhielna l-istudenti taghna, forsi mhux dejjem fi kliem dagshekk dirett
imma f’ghamla aktar sottili bhal meta jistagsuna jekk Alla jezistix, jew ghaliex Alla
jippermetti t-tbatija! Jekk Alla jahfer, ghaliex hemm min igieghed limitu ghall-mahfra? Alla
jikkastiga? Irrid nghid li dawn il-mistogsijiet qabel jaghmilhomlna haddiehor, inkunu diga
smajniehom jidwu fil-kuxjenza taghna. Huwa fatt li 1-bniedem ghandu x-xorti li jinsab
ikkundannat 1i jghix fuq il-konfini bejn l-art u s-sema, bejn iz-Zmien u l-eternita.
Ghaldagstant gatt ma jhossu shih. Il-fatt li dejjem inhossu li jonqosna xi haga huwa sinjal li
hemm Alla — ghax il-qalb tal-bniedem ma tistriehx jekk mhux f’Alla! Fuq din il-gerha Alla
jibga’ jitfa’ 1-melh biex tkompli tahraqna, inhossuna skomdi (miskin hu min huwa komdu fir-
relazzjoni tieghu ma’ Alla... min jahseb li wasal!), u nibgghu nixxennqu ghal xi haga ohra u
ghal xi hadd iehor li ma niltagghux mieghu matul l-istorja taghna fuq din l-art, imma
niskopruh f’Alla. Huwa ghalhekk li I-Vangelu jibga’ manwal 1i xi darba jew ohra ser inkunu
ttentati li nagbduh f’idejna! F’dan il-kuntest, kuntrarjament ghal dak li jghid Nietzsche, id-
dikjarazzjoni tal-mewt ta’ Alla ma twassalx biex il-bniedem ikun hieles, imma biex tintilef
id-dinjita umana u t-tama.



Fl-istess wagqt irridu nirrikonoxxu li llum hemm diversi li ma jinteressahom xejn dwar Alla.
Qed dejjem jizdied il-ghadd ta’ dawk maghrufa bhala “ateisti Kristjani”. Hafna Nsara
jikkuntentaw ruhhom b’laqgta religjuza u 1-medjokrita spiritwali taghhom tinxamm minn mili
’] boghod. Id-disaffezzjoni religjuza fost il-generazzjoni tal-adolexxenti u z-zghazagh hija
evidenti, tant li diversi ma jahsbuhiex darbtejn li jghaddu mil-lezzjoni tar-religjon ghal dik
tal-etika.

Meta quddiem dan il-fenomenu nistagsu x’qed jigri, nistghu naghmlu lista ta’ ghadd ta’
fatturi. Imma wahda mill-kawzi principali hija li t-teologija (fis-sens wiesa’ tal-kelma), meta
titkellem dwar min hu Alla, tiehu approw¢ wisq filosofiku u metafiziku. Kasper gustament
jistagsi: “Un Dio pensato cosi apatico puo veramente essere simpatico?”. Riflessjoni astratta
dwar Alla tirrendi lil Alla ’l1 boghod mir-realta umana. Din il-qasma bejn l-esperjenza ta’
kuljum u I-predikazzjoni tal-fidi/katekizmu kellha konsegwenzi Kkatastrofici. Messagg
“kiesah” dwar Alla jgib reazzjoni kiesha. Ghalhekk huwa dan l-approw¢ Bibliku u
esperjenzjali li jista’ jghinna niskopru l-wi¢¢ kollu hniena ta’ Alla. Ghax fi kliem il-profeta
Hosegha, Alla aktar irid li naghrfuh milli noffrulu vittmi mahruqa; irid il-mizerikordja aktar
milli noffrulu s-sagrifi¢¢ji. Bhala kuncett, vittmi mahruqga u sagrifi¢¢ji huma relatati; imma
nahseb li I-bniedem irid jaghmel ftit sforz biex jixtarr il-hsieb ta’ Alla meta jpoggi flimkien
“mizerikordja u gharfien”. Enzo Bianchi fil-ktieb tieghu L’amore scandaloso di Dio
jikkonkludi hekk: “Significa che Dio lo possiamo conoscere solo in un’esperienza passiva di
misericordia, di amore e di riconciliazione, altrimenti diventa un idolo che ci fabbrichiamo
su misura, il prodotto delle nostre proiezioni. L’inferno per I’uomo, per ognuno di noi, € non
essere perdonati da nessuno”. Ghalhekk, fid-dawl tal-affermazzjoni tal-profeta Hosegha, 1-
gharfien li ghandu jkollu l-bniedem ta’ Alla mhux wiehed intellettwali (gnosi), imma
gharfien frott tal-esperjenza tal-mizerikordja ta’ Alla.

“Il-hniena hi 1-ewwel attribut ta’ Alla. Hi l-isem ta’ Alla. Ma hemm ebda sitwazzjoni li ma
nistghux nohorgu minnha, m’ahniex ikkundannati biex neghrqu fir-ramel” (il-Papa
Frangisku). Huwa minnu li I-gustizzja hija wkoll attribut ta’ Alla; imma f’Alla I-mizerikordja
hija l-oghla ghamla ta’ gustizzja — il-mizerikordja tirbah fuq il-gustizzja. Hemm min jinfixel
meta jikkonfronta l-gustizzja mal-mizerikordja, imma din hija problema ghall-mod kif
nahsbu ta’ bnedmin li ahna. Huwa fatt li ghalina mhux facli nahsbu kif jahseb Alla, imma
jibga’ 1-fatt li ghal Alla l-gustizzja tmur ’1 hinn mil-logika tar-retribuzzjoni jew tal-mertu.
Ahna nahsbu li 1-hniena tigi applikata biex tnaqqas il-hruxija tal-gustizzja, imma Alla mhux
dak li japplika I-ligi, imma huwa l-istess legislatur, u ghalhekk il-gustizzja ta’ Alla mhix
gustizzja legali.

Dejjem fil-profeta Hosegha naqraw li 1-poplu Lhudi naqas mill-fedelta tieghu lejn il-“patt”
ma’ Alla — kiser il-kuntratt 1i kellu ma’ Alla. Skont il-mens taghna, Alla li hu gust suppost
ikkundanna u kkastiga lill-poplu infidil. Imma minflok, Alla jirraguna hekk: Kieku kelli
nhaddem il-gustizzja, kelli nwarrbek u nerhik, imma “daret ghalija qalbi, tganglet bil-bosta
hnienti. Le, ma nhaddimx il-korla mhegga tieghi... ghax jien Alla u mhux bniedem, jien
f’nofsok il-gaddis, jien ma nigix biex neqred” (11:8-9). X’atteggjament straordinarju! Mela
Alla huwa gust, imma s-sentiment tal-hniena jirbah fuq is-sens ta’ gustizzja..., ghax f’Alla 1-
gustizzja hija mizerikordja. Kif jikteb San Gakbu fl-ittra tieghu, “il-hniena tirbah fuq il-
haqq”.

L-uniku mod kif wiehed jikkonvin¢i ruhu mill-benna tal-hniena ta’ Alla huwa billi jdugha
huwa stess. Imma jaghmel esperjenza taghha biss min jammetti li huwa midneb u mhux gust,
min jirrikonoxxi li huwa marid u mhux spiritwalment bully. Propju ghalhekk wiehed mill-



Missirijiet tad-dezert jikteb li “min jaghraf id-dnubiet tieghu huwa akbar minn min jaghmel
il-mirakli u jqajjem il-mejtin”. Id-dnub huwa ikrah, imma lanqas id-dnub ma jifridna mill-
imhabba ta’ Kristu, anzi, kif kien jghid Gwanni Pawu II, id-dnub huwa okkazjoni biex
wiehed jaghmel esperjenza tal-hniena ta’ Alla li wahidha taghti 1-hajja.

Ma nithawdux jekk il-mizerikordja ta’ Alla tista’ tkun skandlu. Mill-Vangeli nafu li fi Zmien
Kristu n-nies ma tfixklux meta rawh ifejjaq jew jitma’ lil min kien bil-guh; lanqgas kienet il-
predikazzjoni tieghu, anki jekk gieli kien gawwi fi kliemu. Imma dak 1i skandalizza kien il-
mizerikordja li hu kien juri mal-midinbin. Min jaf kemm qalu: Issa zZzejjed... dan ged
jaghmlu biex jirbah is-simpatija u jikber fil-popolaritd! Sahansitra Gwanni 1-Ghammiedi
thawwad. Hu kien jipprietka li I-Messija gej kollu korla, bil-mannara f’idu biex kull sigra li
ma taghmilx frott tajjeb titqaccat u tinxtehet fin-nar (ara Mt 3); imbaghad wasal Gest, li kien
jaghmilha mal-midinbin, tant li I-Farizej u 1-kittieba kkalunnjawh bhala wikkiel u sakranazz,
habib tal-pubblikani u 1-midinbin (ara Mt 11:19).

Ghalhekk ma nistaghgibx li llum ukoll hemm dawk li jitfixklu quddiem il-proposta tal-
mizerikordja ta’ Alla. Il-Prijur ta’ Bose jikteb li “l-messagg tal-hniena ma jintlagax minn
dawk li jahsbu li huma gusti u paci ma’ Alla, mentri ghal dawk li huma mc¢appsa bid-dnub u
ged jistennew li taslilhom il-mahfra, dan id-diskors huwa balzmu”. Min huwa konvint li
huwa safi jilmenta li hawn il-hela tal-mizerikordja, imma min hu bhal dak il-paralitiku li kien
ilu snin hdejn il-menggha ta’ Silwam jistenna biex forsi xi darba jerga’ jhoss il-freskezza tal-
ilma tal-fonti tal-Maghmudija, il-mizerikordja ta’ Alla taqtaghlu xewqtu.

Imma kif nistghu nirrazzjonaw il-hniena meta nafu li Gesu “tqanqal fil-gewwieni tieghu”
biex ifejjaq lil-lebbruzi fil-jum tas-Sibt? Kif accetta li jmur fuq il-mejda ma’ min kien
manifestament jikser il-ligi ta’ Alla? Certu kliem li jghid fih tassew x’wiehed jomghod: bhal
meta jghid li Alla huwa bhal dak il-missier li jilga’ lil ibnu lura minghajr ma jaghmillu ebda
canfira; meta jiddeskrivi bhala gust lil dak is-sid li ma jimxix bil-prin¢ipju tal-proporzjon jew
meritokratiku u jaghti 1-istess paga lill-haddiema kollha; meta jipprezenta lil dak ir-raghaj li
jhalli disgha u disghin naghga wahidhom biex imur ifittex wahda mqarba. Kif nispjegaw il-
fatt li lil dik li ngabdet fl-adulterju, jahfrilha minghajr ma jaghmlilha ebda kundizzjoni, u
jibghatha fil-paci?

[I-Vangeli huma mizghuda b’xeni bhal dawn u forsi ahna wkoll naslu biex nirrimarkaw:
Imma allura fejn hija 1-gustizzja ta’ Alla? Din il-mizerikordja minghajr limitu bhal donnha
taghmilha hafifa li wiehed jidneb! Nerga’ nghid, meta nirragunaw b’dan il-mod inkunu ged
nittantaw lil Alla biex japplika I-gustizzja kif nitfhmuha ahna 1-bnedmin — gustizzja punittiva!
Imma kif tghid 1-Iskrittura, it-toroq ta’ Alla ma humiex it-toroq taghna l-bnedmin. Kif jikteb
il-Papa Frangisku, “kieku Alla kellu jieqgaf sal-gustizzja, kieku ma kienx jibga’ Alla; minflok
kien ikun bhall-bqija tal-bnedmin li (meta jidhrilna) ninsistu fuq ir-rispett lejn il-ligi. II-
gustizzja wahidha mhix bizzejjed u l-esperjenza tghallimna li jekk infittxu biss lilha, inkunu
nirriskjaw li neqirduha. Summum ius summa iniustitia. Ghalhekk Alla jmur ’1 hemm mill-
gustizzja bil-hniena u I-mahfra. Dan ma jfissirx li nizvalutaw il-gustizzja. Min jizbalja jrid
jiskonta 1-piena, biss dan mhux it-tmiem, imma l-bidu tal-konverzjoni biex jista’ jduq il-
hlewwa tal-mahfra” (MV 21). Fi kliem il-Papa Frangisku, “l-ebda dnub tal-bniedem, hu
kemm hu kbir, ma jista’ jghaddi lill-hniena ta’ Alla jew irazzanha” (il-Papa Frangisku, L-
Isem ta’ Alla huwa Hniena, p. 61). Mhux l-indiema tagla’ 1-mahfra, imma hija l-mahfra li
tinghatalna li tqangalna ghall-indiema u I-proponiment li naghmlu s-sewwa.



Misericordie Vultus. Dan ma jfissirx biss li l-hniena ta’ Alla ghandha wic¢, li huwa Gesu
Kristu; imma jfisser ukoll 1i Alla jaf il-wicc ta’ kull wiehed minna u b’harstu fuq wicc¢na,
huwa jaqra l-istorja ta’ kull wiehed u wahda minna u jimxi maghna b’mod personali, ghax
ghalih kull bniedem ghandu l-unicita tieghu u huwa irrepetibbli. Il-wic¢ jirrifletti l-unicita ta’
kull persuna. Ghalhekk il-mod kif nistghu naghmlu esperjenza tal-hniena tieghu huwa uniku
u ma jista’ jigi mgabbel ma’ ebda grajja ta’ persuna ohra. Ghaldagstant, meta xi hadd li skont
l-gharfien limitat li jkollna tieghu jidher li jkun f’sitwazzjoni li oggettivament tkun tiskontra
mal-Kelma ta’ Alla, ma ghandniex ghalfejn nitfixklu jew niehdu skandlu. Hafna drabi,
ghalkemm ikollna konoxxenza tieghu, ahna nkunu nafu biss il-bixra tieghu u mhux il-wic¢¢
veru tieghu. Dan jista’ jkun il-kaz tal-bniedem b’zewgt ucuh f’sens pozittiv: hemm il-bixra li
jinnota kulhadd, imbaghad hemm il-wic¢ li jirrifletti dak biss li l1-individwu jhallih jirrifletti.
Ghalhekk il-gudizzju ghandna nhalluh ghal Alla.

Huwa biss jekk ahna personalment inkunu ghamilna din l-esperjenza ta’ Alla hanin li nistghu
nittrasmettu lill-ohrajn din il-Bxara t-tajpa. Meta ahna nir¢ievu din ir-rivelazzjoni, ahna
nghadduha lill-ohrajn, fil-kaz taghna lill-istudenti taghna. Biex issehh din it-trasmissjoni
ghandna bzonn inkunu nafu l-wi¢¢ ta’ kull student, inkwantu li fuq il-wi¢¢ naraw dak li
hemm fil-profondita tal-persuna li ghandna quddiemna. Il-wic¢¢ jirrakkonta t-tensjoni li jkun
ghaddej minnha l-istudent, il-kisbiet u l-fallimenti li jkun ged jghix, id-dubji li jkunu jifilguh,
ix-xewqat li jkun jixtieq jara jitwettqu. Il-wic¢ ikun fih ukoll il-marki tal-istorja tal-familja
tieghu — hafna drabi huwa propju mill-wicc li jikxef id-drammi tal-hajja li dak li jkun
jipprova jostor. Meta fir-relazzjoni taghna mal-istudenti ma naghtux kas tal-ucuh, facli
jigrilna bhas-sacerdot u l-Levita li Gesll jsemmi fil-parabbola tas-Samaritan it-Tajjeb:
nibgghu ’1 boghod mill-grajja li tkun qed tintiseg fil-hajja ta’ dak l-istudent. Aktar ma
nittawlu f’ghajnejn dak li jkun, aktar nistghu naraw il-gerhat, it-ticrit u l-imbarazz li wiehed
ikollu fl-intern tieghu biex imbaghad nuru kompassjoni u hniena. Dan ikun l-aqwa rakkont
tal-Vangelu li ghalliem jista’ joffri.

Sa miz-zminijiet tan-nofs, it-tradizzjoni Nisranija tipproponi I-ghemejjel tal-hniena: sebgha li
jolqtu 1-gisem u sebgha ohra lill-ispirtu. Dawn tal-ahhar jappellaw b’mod partikulari ghall-
istituzzjonijiet edukattivi ghaliex huma indirizzati ghall-bniedem inkwantu essri spiritwali li
ghandu 1-fakultajiet li jifhem u jiddeciedi — ghandu l-kuxjenza u l-liberta. It-tnejn huma
relatati ma’ xulxin. Il-grad ta’ liberta jvarja skont kemm wiehed ikollu kuxjenza ffurmata.
Fost l-ghemejjel tal-hniena li jmissu l-ispirtu hemm li taghti parir, tfarrag, tqawwi l-qalb,
twissi, tghallem u tissaporti. Permezz ta’ dawn l-ghemejjel wiehed jista’ jghin lill-istudent
jifforma dik il-fakulta li tghinu jisma’ l-eku tal-vuci ta’ Alla. Impenjata fid-dixxerniment, il-
kuxjenza hija laboratorju tal-mizerikordja ta’ Alla. Fil-fatt huwa fil-kuxjenza li “hafna drabi
(I-Insara) jwiegbu bl-ahjar mod possibbli ghall-Vangelu galb il-limiti taghhom u jistghu
jmexxu ’l quddiem id-dixxerniment personali taghhom quddiem sitwazzjoni li fiha jitkissru 1-
iskemi” (AL 37). Il-kuxjenza ghandha funzjoni li tmur ’l hinn minn wahda ta’ karattru
normattiv: “Kuxjenza mdawla, iffurmata u akkumpanjata mid-dixxerniment responsabbli u
serju tar-Raghaj... tista’ mhux biss taghraf li sitwazzjoni ma twegibx oggettivament ghall-
proposta generali tal-Vangelu, imma tista’ anki taghraf b’sincerita u onesta dik li fil-mument
prezenti tista’ tkun it-twegiba generuza li tista’ tigi offruta lil Alla, u tiskopri b’certa certezza
morali li dik hi I-ghotja li Alla nnifsu gieghed jitlob qalb il-kumplessita konkreta tal-limiti,
minkejja li ghad mhijiex b’mod shih I-ideal oggettiv” (AL 303).

Nemmen li dan il-Gublew tal-Hniena qed jibghat messagg lill-Knisja lokali prezenti fl-
iskejjel. Fi zmien meta ged naraw isehhu madwarna tibdiliet kbar, ma nistghux nibqghu
passivi. Mhux billi naghmlu krucjati, imma billi niehdu dawk l-inizjattivi biex noffru I-



hniena, principalment billi niehdu dawk il-passi, anki ckejkna, biex nghinu lill-proxxmu
taghna jintebah li Alla huwa vicin tieghu — u li ma hemm xejn imnigges li ser inaffar lil Alla.
Fi Kristu I-mizerikordja ta’ Alla hadet ghamla ta’ laham; ahna mhux biss nistghu mmissu
maghha, imma bhal Kristu nsiru I-wic¢c¢ tal-mizerikordja ghall-bniedem tal-lum.

Nofs ta’ seklu ilu, Piju XII kien qal li t-tragedja ta’ dak iz-zmien kienet li kienu tilfu s-sens
ta’ dnub, il-kuxjenza ta’ x’inhu dnub. Ma’ dan illum nistghu nzidu t-tragedja li nqgisu 1-hazen
taghna, id-dnub taghna, bhala xi haga li ma tistax titfejjaq jew tinhafer. Neqsin mill-
esperjenza konkreta tal-hniena. “Id-dghufija taz-zminijiet li ged nghixu fihom hi dan ukoll: li
sirna nemmnu li m’hemmx possibbilta ta’ fidwa, ta’ driegh li jista’ jerfaghna, ta’ tghanniqa li
ssalvana, tahfrilna, terga’ tghollina ’1 fuqg, timliena bi mhabba bla tarf, li tistabar, li taghder, li
terga’ tqabbadna t-triq” (il-Papa Frangisku, L-Isem ta’ Alla huwa Hniena, p. 32).

Meta niffacilitaw laggha bejn il-fqir (fis-sens wiesa’ tal-kelma) mal-hniena, jigi inawgurat
process ta’ umanizzazzjoni li jaf jissorpendina fejn jista’ jwassal. Min juza l-mizerikordja
jkun qged jevangelizza lil Alla. Il-mizerikordja hija I-mutur biex tinbena c¢ivilta umana,
partikularment f’epoka fejn il-mahfra (fil-familji, fuq ix-xoghol, fost il-hbieb) qed issir virtu
skars. Il-psikanalista Massimo Recalcati jistqarr 1i mill-attivita professjonali tieghu
jikkonferma li jekk hemm esperjenza umana li tixbah lil dik tal-qawmien mill-mewt, hija 1-
esperjenza li tircievi l-mahfra, ghax il-mahfra toffri lil dak li jkun cans gdid biex jerga’ jibda
jghix.



